
ధనువందుకొని గుణధ్వని చేసి యార్చి 

ఘనభీకరాకారకఠినమానసుల

వినుతశౌర్యుల దైత్యవీరులఁ గాంచి

చండిపోతులు గుణసాధ్యులుగారు 305

దండసాధ్యులు మహోద్ధండులు మీరు

గాటంపు టమ్ములఁ గదియక మంచి

మాటల మీరు పద్మము లియ్యగలరె!

చేటుబుద్ధులు మాని చెడిపోక వేగ 

హాటబ్జము లిచ్చి యనుపుట "లెస్స!310

భీముఁడు యక్షరాక్షసవీరులతో బోరుట


కాదేని నాచండకాండ జాలముల

భేదింతు నని యొక్క భీషణాస్త్రంబు

నారి సారించి యానరనాథమౌళి

ధీరత చెవియాస దివియు నవ్వేళ

యక్షరాక్షససేన  లరువదినాల్గు315 

లక్ష లొక్కుమ్మడి  లావు రెట్టించి

ఆద్దిరో! యీతని హంకారమహిమ!

